
നക്ഷത്ര ചിഹ്നം ഇല്ലാത്ത ചോദ്യം നം. 5987 09-07-2024 - ൽ മറുപടിയ്ക്

എടരിക്കോട് ടെക്സ്റ്റൈൽസിലെ പി.എഫ്. തിരിമറി

ചോദ്യം ഉത്തരം

ശ്രീ. കെ. പി. എ. മജീദ്
ശ്രീ. പി. രാജീവ്

(നിയമം, വ്യവസായം, കയർ വകുപ്പ് മന്ത്രി)

(എ)

തിരൂരങ്ങാടി മണ്ഡലത്തിലെ എടരിക്കോട്

ടെക്സ്റ്റൈൽസിൽ ജോലിചെയ്യുന്ന ജീവനക്കാരുടെ

ശമ്പളത്തിൽ നിന്നും പിടിക്കുന്ന വിഹിതം പി.എഫ്. ൽ
അടക്കാത്തത് ശ്രദ്ധയിൽപ്പെട്ടിട്ടുണ്ടോ; ഈ
ഇനത്തിൽ എത്ര തുകയാണ് പി.എഫ്.ൽ
അടക്കാനുള്ളത്; ഇത് അടക്കുന്നതിനുള്ള നടപടികൾ

സ്വീകരിച്ചിട്ടുണ്ടോ; വിശദമാക്കാമോ;

(എ) ശ്രദ്ധയില്‍പെട്ടിട്ടുണ്ട്. മില്ലിന്റെ ആകെ പി.എഫ്

കുടിശ്ശിക, interest, damage എന്നിവയുൾപ്പെടെ

629.85 ലക്ഷം രൂപയാണ്. ഇതിൽ ജീവനക്കാരുടെ

ശമ്പളത്തിൽ നിന്നും പിടിക്കുന്ന വിഹിത ഇനത്തിൽ

160.82 ലക്ഷം രൂപയാണ് കുടിശ്ശികയായുള്ളത്.
എടരിക്കോട് ടെക്സ്‍‍റ്റൈല്‍സിനു നിലവിൽ ഏകദേശം

22.75 കോടിയോളം രൂപ വിവിധ ഇനങ്ങളിലായി

കുടിശ്ശികയുണ്ട്. കുടിശ്ശികകള്‍ അധികരിച്ച്

പ്രവര്‍ത്തനത്തിന് ആവശ്യമായ അസംസ്കൃത

വസ്തുക്കള്‍ വാങ്ങാന്‍ ആകാത്ത സാഹചര്യമാണ്

ഉള്ളത്.

(ബി)

പി.എഫ്. തുക അടക്കാത്തതിനാൽ

സ്ഥാപനത്തിനെതിരെ ജപ്തി നടപടികൾ

വന്നിട്ടുണ്ടോ; വിശദമാക്കാമോ;

(ബി) പി.എഫ് തുക സമയബന്ധിതമായി

അടക്കാത്തതിനാൽ സ്ഥാപനം ജപ്തി നടപടികൾ

നേരിടുന്നുണ്ട്. പിഎഫ് കുടിശ്ശികയിൽ 323.56 ലക്ഷം

രൂപയ്ക്കായുള്ള റവന്യൂ റിക്കവറി നടപടികളുടെ

ഭാഗമായി നോട്ടീസ് ലഭിയ്ക്കുകയും ആയതിന്മേല്‍

കുടിശ്ശിക തവണകളായി അടയ്ക്കാനുള്ള അഭ്യർഥന

നിരസിക്കുകയാണുണ്ടായത്. തുടർന്ന് പിഴപ്പലിശ

ഒഴിവാക്കി കുടിശ്ശിക അടക്കുവാൻ തവണ വ്യവസ്ഥയും

സമയവും നൽകാനായി ഇപിഎഫ് ട്രിബ്യൂണലിൽ

അപ്പീൽ നൽകിയിട്ടുണ്ട്. മാത്രമല്ല, പി.എഫ് കുടിശ്ശിക

അടയ്ക്കാൻ തവണ വ്യവസ്ഥയും സാവകാശവും

ആവശ്യപ്പെട്ടുകൊണ്ട് ബഹുമാനപെട്ട ഹൈക്കോടതി

മുൻപാകെ മാനേജ്മെന്റ് കേസ് (WP (C)
3095/2023) ഫയൽ ചെയ്തിരുന്നു. പ്രസ്തുത കേസിൽ

ബഹുമാനപെട്ട ഹൈക്കോടതിയുടെ ഇടക്കാല

ഉത്തരവ് പ്രകാരം ഇ.പി.എഫ്.ഒ യുടെ തുടർ

നടപടികൾ സ്റ്റേ ചെയ്തിരുന്നു.

(സി) സർവീസിൽ നിന്നും വിരമിച്ച ജീവനക്കാർക്ക് പ്രസ്തുത

ഇനത്തിൽ എത്ര തുകയാണ് നൽകാനുള്ളത്;
ജീവനക്കാരുടെ പേരും വിഹിതവും അടക്കം

വിശദമാക്കാമോ?

(സി) സർവീസിൽ നിന്നും വിരമിച്ച 91 ജീവനക്കാരുടെ

തൊഴിലാളി വിഹിതമായി 42.45 ലക്ഷം രൂപയും

തൊഴിലുടമ വിഹിതമായി 77.42 ലക്ഷം രൂപയും

ചേര്‍ത്ത് ആകെ 1,19,87,054/- രൂപ പി.എഫിൽ

അടയ്ക്കാനുണ്ട്. ജീവനക്കാരുടെ പേരും വിഹിതവും

അടക്കമുള്ള വിശദാംശങ്ങൾ അനുബന്ധമായി

ചേര്‍ക്കുന്നു

സെക്ഷൻ ഓഫീസർ

